Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta ta' I-10 ta' Novembru, 2008

Rikors Numru. 1047/2008

Mediterranean Flower Products Limited.
_VS_

Flower Power (Sales) Limited, Dr. Andrew Borg
Cardona bhala I-Amministratur Provizorju ta’ I-istess
socjeta’ Flower Power (Sales) Limited u Jason
Sammut, Maria Sammut u Dr. Renzo Porsella-Flores u
|-Prokuratur Legali Luisa Tufigno kuraturi deputati
sabiex jirrapprezentaw lill-assenti Nathalie Sammut,
ilkoll bhala eredi tal-mejjet George Sammut.

[I-Qorti;

Rat ir-rikors ta’ I-intimata Maria Sammut, ipprezentat fil-15
ta’ Ottubru, 2008, li permezz tieghu talbet ir-revoka tal-
mandat ta’ sekwestru msemmi.

Rat ir-risposta ta’ I-imsemmija soc¢jeta’ kreditrici fil-mandat,
ipprezentata fil-31 ta’ Ottubru, 2008.

Semghet it-trattazzjoni ta’ I-abbli difensuri tal-partijiet.
Ikkunsidrat;

llli r-rikorrenti ged tibbaza t-talba taghha biex jigi revokat
il-mandat fil-konfront taghha minhabba li dan hareg kontra
taghha bhala eredi tal-mejjet George Sammut. Jirrizulta li
George Sammut kien zewgha u kellha fil-konfront tieghu
proceduri ta’ separazzjoni li pero’ ma ntemmux minhabba
I-mewt tieghu. Jirrizulta wkoll li |-werrieta tieghu fil-fatt
huma uliedu u dan gie ppruvat billi gie esebit id-digriet
relattiv tas-Sekond’Awla tal-Qorti Civili.

Jidher li Sammut kien garanti solidali mas-socjeta’ Flower
Power ghall-hlas tal-kirjiet tal-fond indikat fil-mandat u
allura meta miet is-socjeta’ intimata harrket lil uliedu u lil
martu. Is-socjeta’ intimata ged targumenta li r-rikorrenti
giet imharrka bhala ko-partecipi fil-komunjoni ta’ I-akkwisti
bejnha u zewgha u allura xorta wahda hija tenuta thallas
minn dik il-komunjoni jekk jirrizulta li hemm xi djun
maghha (tal-komunjoni).

Ghandu jinghad illi dawn il-pro¢eduri huma ta’ natura
sommarja u ghalhekk il-Qorti trid tiddeciedi fuq dak i
jidhrilha prima facie minghajr ma tidhol fwisq dettall dwar
il-vertenza li jkun hemm bejn il-partijiet. Ghalhekk fil-kaz in
ezami jidher ¢ar ghall-Qorti li r-rikorrenti giet citata hazin
fil-mandat ghaliex hija ma hijiex eredi ta’ George Sammut.
Ghalhekk it-talba taghha hija gustifikata ghaliex ma
huwiex ragonevoli li jibga’ fis-sehh fil-konfront taghha kif
Citata (sub-in¢iz f ta’ I-Artiklu 836). II-Qorti m’hijiex ser
tikkummenta (ghaliex lil hinn mill-kwistjoni prezenti) dwar
jekk hijiex debitrici potenzjali bhala ko-partecipi fil-
komunjoni ta’ I-akkwisti jew taht xi vesti ohra.

Fl-istess hin il-Qorti ma tirriskontra ebda malizja da parti
tas-socjeta’ intimata li ma kellha ebda informazzjoni dwar
l-eredita’ tad-debitur u anke jekk setghet ghamlet ir-ricerki
relattivi wiehed jifhem li hafna drabi dawn il-mandati jsiru

b’¢erta urgenzja ghal radunijiet ¢ari. Ghalhekk il-Qorti ma
hijiex ser tordna hlas ta’ penali.

Ghaldagstant il-Qorti tilga’ t-talba tar-rikorrenti u
tirrevoka I-mandat imsemmi fil-konfront taghha biss
izda naturalment izzommu ferm fir-rigward tal-partijiet
|-ohra; u tichad it-talbiet |-ohra. Spejjez ta’ dawn il-
proc¢eduri jkunu bla taxxa bejn il-partijiet.

